
BIZKAIKO ALDIZKARI OFIZIALA BAO
2021, ekainak 22. Asteartea117. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Azpiegituretarako eta Lurralde Garapenerako Saila

Foru Erabakia, Eubako lotunea gauzatzeko Bide Plan Berezia hasieran onar-
tzen duena eta jendaurreko informazioaren eta eraginpeko administrazio pu-
blikoei eta pertsona interesdunei kontsulten izapideak irekitzen dituena.

Bizkaiko Foru Aldundiaren 2021eko ekainaren 15eko foru erabaki baten bidez (egu-
neko 24. gaia) hau, 

ERABAKI ZEN:

Lehenengoa: Amorebieta-Etxanoko udalerria ukitzen duen Eubako lotunea egiteko 
Bide Plan Berezia hasieran onartzea.

Bigarrena: Plan hori jendaurrean jartzea, 45 egun balioduneko epean, iragarkia Biz-
kaiko Aldizkari Ofizialean argitaratzen denetik aurrera; iragarkia, era berean, lurralde his-
torikoan zabalkunderik handiena duten bi egunkaritan argitaratuko da, 2/2006 Legean 
xedatutakoa aplikatuz, eraginpean daudenek beren interesak defendatzeko egokitzat 
jotzen dutena alega dezaten.

Era berean, jendaurreko informazioaren izapide hori epe eta prozedura berean egin 
dadila ezartzea, ingurumen-azterketa estrategikoari eta planaren hasierako bertsioari 
dagokienez, Ingurumen Ebaluazioari buruzko abenduaren 9ko 21/2013 Legean ezarri-
tako ondorioetarako.

Hirugarrena: Aurrekoaren ondorioetarako, hasieran onetsitako plana eta dagokion 
ingurumen-azterketa estrategikoa Bilboko Kanariar Uharteak 19ko 1. zenbakian dagoen 
Sociedad Interbiak Bizkaia, S.A. M.P. sozietatearen bulegoetan jakinaraztea. Bertan az-
tertu ahal izango da, eta dagozkion alegazioak eta oharrak aurkeztu ahal izango dira bu-
lego horren erregistroan, hargatik eragotzi gabe horiek Administrazio Publikoen urriaren 
1eko 39/2015 Legearen 16.4 artikuluan baimendutako tokietako edozeinetan aurkezteko 
aukera.

Era berean, 39/2015 Legearen 83.2 artikuluan 21/2013 Legean eta 46/2020 Dekre-
tuan xedatutakoa betez, Bizkaiko Foru Aldundiaren webguneko «jendaurreko informazio 
fasean dauden planak eta proiektuak» atalean kontsultatu ahal izango da, eta, era be-
rean, alegazioak webgune horretan adierazitako bulego birtualaren bidez aurkeztu ahal 
izango dira.

Laugarrena: Dagokion iragarkia Bizkaiko Aldizkari Ofizialean txertatzea.
Bosgarrena: Hasieran onartutako planaren eta ingurumen-azterketa estrategikoaren 

inguruko kontsulta egitea ukitutako administrazio publikoei eta interesdunei, eta kon-
tsulta horietara errazago iristea. Horretarako, jakinarazpena jasotzen denetik aurrera 45 
egun balioduneko epea ezarriko da, aztertu eta oharrak egin ditzaten. Ukitutako admi-
nistrazio publikoak eta kontsultaren xede diren pertsona interesdunak irismen-dokumen-
tuan dagokion atalean adierazitakoak eta identifikatutakoak izango dira, gutxienez.

Seigarrena: Erabaki honen berri ematea Amorebieta-Etxanoko udalari, eta plan be-
reziaren alde bat igorriko zaie udalei. Hartara, bi hilabeteko epea emango zaie hura 
jasotzen denetik, haien interesen aldeko txostenak emateko.

Zazpigarrena: Aztergai dugun Plan Bereziari buruzko dokumentazio igortzea Eus-
kal Herriko Lurralde Antolamenduaren Batzordeari, hura ematen denetik bi hilabeteko 
epean behin betiko onespenari buruzko aurretiazko manuzko txosten eman dezan.

Zortzigarrena: Foru erabaki honen berri ematea Bizkaiko Foru Aldundiko Ingurume-
neko Zuzendaritza Nagusiari eta Lurralde Kohesioko Zuzendariordetza Nagusiari.

Bederatzigarrena: Plan Berezi honen antolamenduaren xedeko eremuan, eten egin-
go da era guztietako onespenak, baimenak eta lizentziak ematea, gehienez urtebeteko 
epean, betiere plan berezi horretan ezarritako zehaztapenek indarreko hirigintza araubi-
dea aldatzea badakarte, Lurzoru eta Hirigintzari buruzko ekainaren 30eko 2/2006 Legea-
ren 85.3. artikuluan araupeturikoa betetzeko.

Bilbon, 2021eko ekainaren 15ean.—Azpiegituretarako eta Lurralde Garapenerako 
foru diputatua, Imanol Pradales Gil

